
Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Musulmon Sharqida VIII asrdan boshlab boshlangan ilmiy uygʻonish davri, 

nafaqat diniy bilimlarning chuqurlashuvi, balki falsafa, tibbiyot, matematika va ayniqsa mantiq 

fanining jadal rivojlanishi bilan ajralib turadi. Bu jarayonning asosiy harakatlantiruvchi 

kuchlaridan biri — tarjimachilik faoliyati hisoblanib, yunon, hind va fors ilmlarining arab tiliga 

tarjima qilinishi orqali musulmon tafakkurida yangi ilmiy paradigma shakllangan. 

Abbosiylar davridagi Baytul-Hikma kabi ilmiy markazlar, ayniqsa, falsafiy va mantiqiy 

merosni oʻzlashtirishda muhim rol oʻynagan. Ibn Muqaffaʼ, Yahyo ibn Al Bitriq, Hunayn ibn 

Ishoq, Abu Bishr Matto ibn Yunus kabi olimlar yunon va suryoniy tillardan turli asarlarni 

tarjima qilish orqali musulmon olimlariga yangi bilimlar eshigini ochib berdilar. Bu jarayon 

natijasida Forobiy, Ibn Sino, Ibn Rushd singari mutafakkirlar oʻzlarining beqiyos falsafiy 

qarashlarini shakllantira oldilar.  

Ushbu maqola musulmon Sharqida yunon mantigʻining kirib kelishi, shakllanishi va 

rivojlanishi, bunda tarjimonlarning tutgan oʻrni, hamda bir qancha musulmon faylasuflarining 

mantiq ilmiga qoʻshgan hissalarini tahlil qiladi. 

Tadqiqot metodologiyasi. Tadqiqotning uslubiy asoslarini tarixiylik, mantiqiylik, 

obyektivlik, nazariy-deduktiv xulosa chiqarish, analiz va sintez, qiyosiy tahlil tashkil etadi.  

Natija va tahlillar. Musulmon sharqida falsafa ilmlarining rivojlanishi tarjimachilik 

ishlarining rivojlanishi bilan bevosita bogʻliqdir. Arab xalifaligining borgan sari rivojlanib 

borishi natijasida ilm-fanga ham katta eʼtibor berildi. Natijada shu paytgacha yozilgan boshqa 

madaniyatga tegishli boʻlgan ilmiy kitoblarning arab tiliga tarjima qilinishi ragʻbatlantirildi. 

Yunon ilm-fanida erishilgan yutuqlarning arab tiliga tarjima qilinishi, ayniqsa, Aristotel 

asarlarining arab tiliga tarjima qilinishi natijasida musulmon oʻlkalarda ham falsafa ilmlariga 

qiziqish kuchaydi. Bu davrda koʻplab mashhur tarjimonlar yetishib chiqdi. Ular orasida baʼzilari 

tarjima qilingan asarlarga sharhlar ham yoza boshlashdi. 

“Kimyo, tibbiyot, matematika fanlarining rivojlanishi mantiqning muammolarini keltirib 

chiqardi. IX asrdayoq Yaqin Sharqda Arastu mantigʻi mashhur edi. Bu davrda Yevropa 

sxolastikasi Arastu mantigʻi bilan tanish emas edi.  

Bu davlatlarda mantiq avval:  

- har xil fikrlash (ilm al-xilof).  

- ritorika.  

- munozara va bahsga kirishish ilmlari sifatida paydo boʻlgan.  

Mantiq keyin tor doirada rivojlanib, Markaziy Osiyo mutafakkirlari Forobiyning “Mantiq 

fanlarining boshi”, Ibn Sinoning “Mantiq hamma fanlarga xizmat qiluvchi”, Gʻazzoliyning “Kimki 

mantiq bilan shugʻullanmas ekan, uning ilmiy bilimlari ishonchli emas”, degan xulosalariga olib 

kelgan.  

Qadimgi Gretsiyada shakllangan mantiq ilmi Oʻrta asrlarda yangi mazmun bilan 

boyitildi. Bu, ayniqsa, mantiqning Yaqin va Oʻrta Sharq mamlakatlarida, xususan, Oʻrta Osiyoda 

va rivojlanishida yaqqol koʻrinadi. [1, 198-b.] 

Uygʻonish davrida ilm-fan bilan shugʻullangan olimlarning deyarli barchasini oz boʻlsada 

mantiq ilmi bilan shugʻullanganligini koʻrishimiz mumkin. Gʻazzoliyning mantiq bilan 

shugʻullanmagan olimning bilimi ishonchli emas degan gapi oʻsha davrda bu ilm bilan 

shugʻullanishning zarur deb hisoblanganini yaqqol koʻrsatib beradi.   

Musulmon sharqida mantiq ilmining rivojlanishi qadimgi yunon tilida yozilgan falsafiy 

kitoblarning, ayniqsa, Aristotel asarlarining arab tiliga tarjima qilinishi bilan boshlandi deyish 

mumkin. Xalifalar tomonidan qoʻllab-quvvatlanilgach, tarjimachilik ishlari yanada rivojlandi. 

Yunon mantigʻining tarjima qilinishining eng yuqori nuqtasi IX-X asrlarda sodir boʻlgan. Bu 

Abbosiy xalifa Maʼmun tomonidan hijriy 217-yilda (milodiy 832) asos solingan “Donishmandlar 

uyi”da amalga oshirildi. Bu tarjimalarning katta qismi to‘gʻridan-toʻgʻri yunon tilidan emas, 

balki Suriy tilidan tarjima qilingan. Hatto islom paydo boʻlishidan bir necha asrlar ilgari Gʻarbda 

nasroniylar va Sharqda yahudiylar Yunon ilmiy va falsafiy asarlarini Suriy tilga tarjima qilish 

bilan shugʻullanganlar. Suriy tilidan tarjima qilish harakati Yaqub (708) , arab yepiskopi Jorj 

(724) kabi suriy tilida soʻzlashuvchi va yunon madaniyati gurkirab yashnagan Aleksandriyada 

tahsil olgan tarjimonlarning ishlaridan keyin yanada rivojlandi. Ushbu suriy tarjimonlari Fors, 

Iroq, Suriya, Misr kabi arablar birinchi boʻlib zabt etgan mamlakatlarda ishlarini amalga 

oshirishgan. Eng taniqli tarjimonlar Al-Muqaffa (vaf. 139/757), Yahyo ibn Al Bitriq 

(vaf.215/830), Hunayn ibn Ishoq (vaf. 877), uning jiyani Hubaysh al Aʼsam (vaf.890), Abu Bishr 

Matto ibn Yunus ( vaf. 940), Abu Zakariyo Yahyo ibn Adiy (vaf. 973), Ibrohim ibn Abdulloh ( vaf. 

297/i940) va Abu Usmon Saʼd ibn Yaʼqub al Damashqiy (vaf. 308/920) lardir. Yunon mantigʻini 

arab tiliga tarjima qilish harakatining dastlabki bosqichlarida Parfiriyning (vaf. 304) “Isagoga” 

asarini va Aristotelning Kategoriyalarini tarjima qilishga eʼtibor qaratildi. [2,1410-b.] 

Shuni taʼkidlab oʻtish kerakki yunon falsafasi uygʻonish davrigacha ham sharqda maʼlum 

edi. Faqatgina xalifalar tomonidan qadimgi boy ilmiy meroslarni arab tiliga tarjima 

qilinishining ragʻbatlantirilishi biz tadqiq etayotgan davrda koʻpgina musulmon mutafakkirlari 

tomonidan yunon falsafasiga boʻlgan katta qiziqishni yuzaga chiqardi.  

“Аvval Rim hukmdorligi ostida boʻlib, endi arab sulolalari hukmi ostiga olingan Misr 

bilan Suriya, Iroq bilan Erondagi intelligent hayotda qoʻqqisdan tanaffus boʻlmagan edi. Suriya, 

Eron va boshqa joylarda ellinistik falsafiy va ilmiy anʼanalar saqlanib qolgandi. Bu yerda 

Аristotel va boshqa grek faylasuflarining asarlari Suriya tiliga juda erta tarjima qilingan edi. 

Аmmo grek madaniyatini oʻzlashtirishdagi chinakam yuksalish Bagʻdod taxtini Аbbosiylar 

sulolasi egallaganidan keyin boshlandi. Horun ar-Rashid (763/766—809)ning taxtga oʻtirishi 

bilan arab dunyosidagi dastlabki har tomonlama ellinistik renessans boshlandi. U juda koʻp 

asarlarning Suriya tiliga tarjima qilinishi bilan boshlandi. Tarjimalarning aksar qismi dastlabki 

bosqichda xristianlar tomonidan amalga oshirildi. Horun ar-Rashid grek tilini oʻrgangan, grek 

falsafiy va ilmiy asarlarini tarjima qilgan olimlarni faol qoʻllab-quvvatlab turdi. U shuningdek, 

oʻz odamlarini Gʻarbga grek manuskriptlarini sotib olish uchun joʻnatdi. Tarjima ishlarining 

muhim qismi arab tili lugʻatini boyitish va grek tushunchalariga mos keluvchi falsafiy va ilmiy 

terminlarni ishlab chiqishdan iborat boʻldi. Bu jarayonda Hunayn ibn Ishoq (Hunayn ibn Ishaq, 

808-873) muhim oʻrin tutdi. Natijada tilni bunday boyitish yordamida, arablarda qiziqish 

uygʻotmagan ritorika, poeziya, drama va tarixdan tashqari, grek madaniyatining katta qismini 

assimilyatsiya qilishga muvaffaq boʻlindi. Ularning qiziqishlari asosan falsafa (Аristotel, Platon 

va neooplatonizm), tibbiyot, optika, matematika, astronomiya, shuningdek, alximiya va magiya 

singari okkultizmga oid fanlar bilan bogʻliq boʻldi. IX asrning oxiridayoq Bagʻdod arab 

dunyosining bilim markaziga aylandi. Аrablar faqat ellinistik madaniyatni oʻzlashtirish bilan 

kifoyalanmadilar. Ular Eron, Hindiston va Xitoy bilan muhim aloqalar oʻrnatdilar”. [6, 236-b.] 

 Shuni alohida taʼkidlash zarurki, IX-XI asrlar Yaqin va Oʻrta Sharqda mantiqiy 

taʼlimotlarning rivojlanishidagi eng samarali davr hisoblanadi. Bu davrda mantiq ilmini 

oʻrnatishga boʻlgan talabning oshishi:  

birinchidan, tabiatshunoslik fanlarining rivojlanishi va tabiiy-ilmiy bilimlarga boʻlgan 

ehtiyojning kuchayishi bilan;  

ikkinchidan, ijtimoiy hayot bilan bogʻliq boʻlgan masalalarni toʻgʻri, adolatli hal qilishga 

intilishning ortishi bilan;  

uchinchidan, eng muhimi, toʻgʻri fikr yuritishga boʻlgan talabning, chin fikrlarni xato 

fikrlardan ajratish zaruriyati bilan izohlanadi.  

Tarjimonlarning faoliyati natijasida IX asrga kelib yunon mantigʻi butun musulmon 

epistemologiyasi (bilish nazariyasi) ning asosi boʻlib qoldi. Mantiqni ular baʼzan “hunar” yoki 

“sanʼat” va koʻproq “ilm”, deb atashgan. Mantiq ilm sifatida maʼlum bilimlarni yaratish, ularni 

asoslash va tasniflash sistemasini bergan. U “haqiqat”ni bilish yoʻllari haqidagi tarixchilarning 

va muhaddislarning bahslariga, musulmon huquqshunosligiga ham katta taʼsir koʻrsatgan. 

[1,199-b.] 

Iskandariya VII asrda yunon falsafasi va ilohiyotini tadqiq qiladigan muhim markazga 

aylangan edi. Yunon tilini oʻrganish Suriya va Iroqda VI asrda, Аntokiya, Harron, Edissiya 

(arabchasi Urfa yoki Аrroha) shaharlarida, Suriya shimolidagi Kinnasarin, yuqori Iroqdagi 

Nisaybin va Rassilaynda sal keyinroq boshlangan edi. Yunon tilini oʻrganish Iskandariyadan 

oʻtgan yunon ilohiyotini oʻrganishdan boshlangan edi. Kvint Sentimiy Florens Tertullian (160-

230) aytganlarining moniylikka qarshi qaratilgan joylari suriyoniy tiliga tarjima qilingan edi. 

Yaqub Rahoviyning (vaf. 708) ilohiyot va falsafaga doir asarlarning yoyilishi erkin fikr 

mavjudligidan guvohlik beradi. 

VII asrda Harron va Jandishopurda (Eron janubi) yunon ilmlarini oʻrgangan ikki markaz 

mavjud edi. Jandishopur oʻquv yurti 555-yilda Husrav I Аnisheravon tomonidan taʼsis etilgan 

edi. [1, 45-b.] 

Mantiq ilmining arab musulmon falsafasiga kirib kelishi Arastu asarlarining arab tiliga 

tarjima qilinishi bilan bogʻliqligiga shubha yoʻq. Arastuning “Kategoriyalar”, “Birinchi analitika”, 

Porfiriyning “Isogʻuchi” (“Mantiqqa kirish”) asarlarini Abbosiy xalifa Mansur (754-770) uchun 

arab tiligaibn Muqaffa tarjima qilgan.  Xalifa Mansur tarjima ishlariga jalb qilgan olimlar orasida 

Navbaxtiy xonadonining aʼzolari, hamda eng mashhur olim Albitriq ham bor edi.  

Tarjimachilik faoliyatining choʻqqisi Mansurning nevarasi Maʼmun (813-833) daavriga 

toʻgʻri keladi. Maʼmun otasi Horun ar-Rashid saroyining tabibi Yuhanno ibn Mosulni 830 yili 

“Bay-tul hikma” raisligiga saylagan. U Aflotunning “Timey” asarini arab tiliga tarjima qilgan. 

Hajjoj ibn Matar, Yahʼyo ibn Al-Bitriq, Hunayn ibn Isʼhoq (899-873) larning tarjimachilik 

faoliyati ham katta samara keltirgan. 

Yunon falsafasining islom tafakkuriga toʻla taʼsiri tarjimalar natijasida IX asrda namoyon 

boʻlgan edi.  

Tarjimachilik natijasida bir qancha ilmlar qatorida yunon mantigʻi islom falsafasiga kirib 

kelgach bir qancha musulmon faylasuflar mantiq bilan jiddiy shugʻullana boshlashgan. Bular 

ichida eng mashhurlari shubhasiz Al-Kindiy, Forobiy va ibn Sinolar alohida ajralib turishadi.  

Sharqda birinchilardan boʻlib mantiq ilmi bilan shugʻullangan, arab-musulmon 

dunyosida peripatetizmga yoʻl ochib bergan mutafakkir Аl-Kindiydir. 

Al-Kindiy arablar orasida chinakam qomusiy olim hisoblangan. Ehtimol, u oʻzining koʻp 

sonli risolalarida u yoki bu tarzda toʻxtalib oʻtmagan oʻsha davr bilim sohasi yoʻqdir (ularning 

soni, oʻrta asrlar arab manbalariga koʻra, 238 taga yetgan, ammo bu asarlarning aksariyati, 

afsuski, bizgacha yetib kelmagan). Al-Kindiyning ilmiy qiziqishlari metafizika, mantiq, etika, 

matematika, astronomiya, tibbiyot, meteorologiya, musiqa nazariyasi va optikadan iborat edi. 

“Arab faylasufi” oʻz vatandoshlarini antik davr mutafakkirlari asarlari bilan tanishtirishga katta 

hissa qoʻshgan (ayrim tadqiqotchilar al-Kindiyning oʻzi yunon tilini yaxshi bilganligini 

taʼkidlaydilar)”. [3,185-b] 

Al-Kindiy haqida turli tarixiy manbalarda maʼlumotlar keltirilgan. “Аbu Yusuf Yoqub ibn 

Ishoq Аl-Kindiy (taxm. 800 y., Basra — 870 y.y., Bagʻdod) — arab faylasufi va olimi. U qadimgi 

yunon, hind va forslarning falsafiy-mantiqiy merosini yaxshi bilgan, arab tilida falsafiy 

atamalarni ishlab chiqishda faol qatnashgan va oʻz davrida birinchi boʻlib fanlarni tasniflashga 

uringan. Аl-Kindiyning dunyoqarashida mantiq ilmiga oid masalalar alohida oʻrin egallaydi. U 

qadimgi yunon mutafakkirlari asarlarini tarjima qilib, ularga sharhlar yozgan. Oʻrta asrlarda 

yozilgan “Аl-Fixrist” nomli bibliografik asarda (muallifi Ibn an-Nadim, 995 y. vafot etgan) Аl-

Kindiyning “Аristotelning oʻnta kategoriyalari haqida”, “Kategoriyalar”dagi Аristotelning 

maqsadi haqida” nomli asarlari toʻgʻrisida maʼlumot beriladi. Аn-Nadimning taʼkidlashicha, Аl-

Kindiy “Ikkinchi analitika”ga oid ikki risola yozgan: “Mantiqiy isbotlashga doir qisqacha risola” 

va “Isbotlash haqida risola”. Shuningdek, Аl-Kindiy “Sofistlarning adashtirishlariga qarshi 

ogohlantirish” nomli risolasida Аristotelning “Sofistika”siga boʻlgan munosabatini bayon qiladi. 

Аl-Kindiyning “Sheʼr sanʼati haqida” nomli asari Аristotelning “Poetika”siga kommentariya 

sifatida yozilgan. U Аristotelning “Ikkinchi analitika”sini Yevklid geometriyasi bilan solishtirish 

gʻoyasini ilgari suradi. Mantiqiy isbotlashni tushunish va undan foydalanish uchun 

geometriyani oʻrganish zarur, deb hisoblaydi. Uningcha, faqat shundagina Аristotelning 

yaratgan qoidalarini tushunish mumkin. Аl Kindiy birorta buyumni isbotlashni uning 

mavjudligiga, borligiga ishonmasdan turib boshlash mumkin emas, deydi. Uning fikricha, 

isbotlashning maqsadi buyumni tashkil etuvchi shaklni oʻrganishdan iboratdir. Аl-Kindiyning 

falsafiy va mantiqiy asarlari, uning ratsionalistik yoʻnalishdagi fikrlari Forobiy, Ibn Sino, Ibn 

Rushd, Beruniy va boshqa progressiv mutafakkirlar dunyoqarashining shakllanishiga bevosita 

taʼsir koʻrsatdi. Uning asarlari Oʻrta asrlardayoq Gʻarbiy Yevropada keng shuhrat qozondi”. 

[4,22-b] 

IX-X asrlarga kelib nafaqat Yunon mantigʻiga oid kitoblarning tarjima qilinishi, balki 

oʻsha kitoblarga turli shaklda sharhlar yozish ham koʻzga tashlandi. Bunday sharhlar asosan 

uch shaklda boʻlgan: katta, oʻrtacha va kichik. Katta sharhda asl matndan iqtibos keltirilgan va 

oʻsha matn batafsil sharhlangan. Oʻrtacha sharhda asl matndagi kichikroq biror matn osonroq 

shaklda tushuntirilgan. Kichik sharhda esa asosan matnning asosiy gʻoyalari sharhidan iborat 

boʻlgan.  

Al Kiydiydan keyin mantiq ilmi bilan shugʻullangan yirik mutafakkirlardan biri 

Forobiydir. Forobiyda mantiqiy bilimlar sistemasi “Isogʼuji” (Kirish), “Maqulot” (Kategoriya), 

“Ibora” (Hukm), “Qiyos” (Sillogizm, Birinchi analitika), “Burxon” (Isbotlash, “Ikkinchi 

analitika”), “Jadal” (Dialektika), “Safsata” (Sofistik raddiya), “Xitoba” (Ritorika), “Sheʼr” 

(Poetika) asarlarini oʻz ichiga oladi. Shu bilan birga Forobiy “Mantiq ilmiga kirish”, “Аql haqida”, 

“Shartli hukmlar”, “Sillogizm” kabi asarlarida mantiq masalalarini ishlab chiqdi. “Ilmlar tasnifi” 

asarida ham mutafakkir mantiq ilmining predmeti, tuzilishi, ilmlar sistemasida tutgan oʻrni va 

ahamiyati haqida fikr yuritadi. Forobiyning taʼkidlashicha, mantiq sanʼati intellektning 

mukammallashuviga olib keluvchi va insonni haqiqat tomon yoʻnaltiruvchi qonunlarning 

majmuasini oʻrganadi. Bu qonunlar insonlarni bilish jarayonidagi turli xato va adashishlardan 

saqlaydi. Inson bu qonunlar yordamida bilimlarni tekshirib, ularning chin yoki xatoligini 

aniqlash imkoniga ega boʻladi. 

Yunon mantiqiga oid arab tilidagi sharhlar yozilishi va eng muhimi, arab mantigʻidagi 

ijodkorlik X asrdan XIV asrgacha gullab-yashnagan, avvalo  Sharqda, keyin esa Gʻarbda bu 

jarayon kuzatilgan. Eng asosiy sharhlovchilar Abu Bakr ar-Roziy (vaf. 313/925), Forobiy (vaf. 

339/950), Ibn Sino (vaf. 429/1037) va Ibn Rushd kabi yirik mutafakkirlardan iborat edi. 

Deyarli oʻninchi asrning oxirigacha yetakchi mantiqchilar, al-Forobiydan tashqari, nasroniylar 

edi. Shundan soʻng mantiq islomiy koʻrinish oldi va musulmon mutafakkirlarining bir birlariga, 

gʻayri musulmonlar va Nasroniy hamda Yahudiylarga qarshi Islomiy maqsadlarni himoya qilish 

uchun ishlatadigan qurollariga aylandi. Aslida, Islomning dastlabki yillarida musulmonlarning 

Yunon mantigʻiga qiziqishlarining asosiy sababi ularning erkinlik va determinizm kabi 

masalalar haqida bir-birlari bilan va boshqalar, masalan, Nasroniylar bilan “Uchlik” kabi 

masalalarda bahslashish uchun kerak edi.  

Taxminan XIV asrning oxirlaridan boshlab arab mantigʻida ijodkorlikning yetishmasligi 

koʻzga tashlana boshladi, asosan oldingi yozilgan qarashlarning takrorlanishi, sharhlar ustiga 

sharhlar yoki madrasalar uchun darsliklargina koʻzga tashlandi. Demak, shunday deyish 

mumkinki, arab mantigʻining rivojlanishi oʻn toʻrtinchi asrda tugaydi, chunki oʻsha davrdan 

boshlab arab mantigʻi rivojida turgʻunlik davom etadi. [2,1413-b.] Shunisi ahamiyatliki mantiq 

ilmi chuqur oʻrganilgan va u bilan yuqori darajada shugʻillanilgan davrlarda musulmon 

sharqida ilm-fan eng yuqori darajada boʻlgan.  Mantiq bilan shugʻullanishdagi pasayish 

boshlanishi bilan boshqa aniq fanlarda ham oldingi davrlardagidek katta yutuqlar koʻzga 

tashlanmasligini koʻrishimiz mumkin. 

Xulosa. Yunon mantiq ilmining arab tiliga tarjima qilinishi islom falsafasining 

shakllanishida va rivojlanishida muhim bosqich boʻldi. Ayniqsa, Aristotel mantiqining Al-

Kindiy, Al-Farobiy, Ibn Sino kabi mutafakkirlar tomonidan chuqur oʻzlashtirilishi nafaqat 

mantiqiy tafakkurning rivojiga, balki ilohiyot, fiqh, va tabiiy fanlar kabi sohalarda ham 

metodologik asos yaratdi. Bu tarjima jarayoni orqali musulmon dunyosi nafaqat antik merosni 

saqlab qoldi, balki uni yanada takomillashtirib, Yevropa Uygʻonish davriga zamin hozirladi. 

Shunday qilib, yunon mantigʻi islom tafakkuriga nafaqat ilmiy, balki madaniy va sivilizatsion 

darajada taʼsir koʻrsatdi. 

